
Pou Piblikasyon Imedya: 13/10/2017 GOUVENE ANDREW M. CUOMO

GOUVENE CUOMO, MAJOR LEAGUE BASEBALL ANSANM AK FONDASYON
CARLOS BELTRAN ANONSE KE YO TE LIVRE KAGEZON MATERYEL MAJE NAN
POTO RIKO

Vol Ki Te Akode pa MLB a Te Gen Ladan Plis Pase 113,000 Boutey Dlo, 121,000
Kouch, 25,600 Kouchét pou Ti Bebe ak 1,200 Kanet Manje Ti Bebe

Vol ke Delta Te Fe Don yo Ap Transpote 50 Manm Patwouy Eta New York yo Nan
De Pwochen Jou yo Pou Asiste nan Operasyon Rekiperasyon yo

Komise Sekirite Teritwa Eta a, Roger Parrino, Rete sou Téren an pou Sipevize
Distribisyon Pwovizyon yo

Klike isit la pou weé foto yo

Gouvene Andrew M. Cuomo te anonse jodi a ke yo te livre Poto Riko yon Iot kagezon
machandiz majé, ki gen ladan plis pase 160,000 liv dlo, kouchet, manje pou ti bebe ak
sevyet yo. Machandiz yo -- ke moun New York te bay nan espas ranmasaj atrave eta a
-- ap distribiye bay kominote ki vize yo atravé zile a nan jou ki gen pou vini yo an
patenarya ak fondasyon Carlos Beltran (Carlos Beltran Foundation). Yo te livre
machandiz yo sou yon vol ki te ki te akode pa Major League Baseball (MLB) ki te pati
kite Ayewopo Entenasyonal John F. Kennedy nan Jedi. Komisé Sekirite Teritwa Eta a,
Roger Parrino, ap rete sou téren an pou sipévize operasyon yo, epi li ap asire ke tout
pwovizyon yo rive atenn kominote ki nan bezwen yo.

An plis, Delta te fé don de vol ki pral transpote 50 Manm Patwouy Eta yo sou zile a pou
kapab sipote operasyon rekiperasyon ki ap kontinye yo. Priyorite misyon an yo gen
ladan pwoteksyon pwodwi yo ak gaz yo epi sekirize chén lojistik yo pou yo asire yo
distribiye resous yo bay moun ki pi plis bezwen yo. Nouvo Manm Patwouy sa yo pral
ranplase ekip 53 Manm Patwouy ki genyen an ki te sou téren an pandan de semen ki
sot pase yo ki ap asiste nan operasyon sekirite yo.

“Se nan moman trajedi yo ke ou ap dekouvri ki kantite fos moun genyen, epi nivo
jenewozite ke moun New York yo te demontre an sip0 a Poto Riko sa se yon bagay ki
enspire anpil”, Gouvéne Cuomo te deklare. “Mwen vle ke fré ak sé nou yo ki toujou ap
rekipere de Ouragan Maria yo konnen ke sou okenn sikonstans moun New York yo pral
abandone yo. Nou nan sa pou manch long epi nou pral kontinye pou non selman voye


https://www.flickr.com/photos/governorandrewcuomo/albums/72157687022596221

machandiz, men tou fe tout sa nou kapab pou sipote yo pandan ke y’ap anbake nan
pwosesis rekiperasyon long ak difisil sa.”

Kom yon pati nan Efdo Soulajman ak Rekiperasyon Empire State (Empire State Relief
and Recovery Effort), Major League Baseball te akode yon avyon kago MD-11 ki te pote
plis pase 160,000 liv machandiz nan Poto Riko nan Jedi. Kagezon an te gen ladan:

e 113,000 boutey demi-lit dlo

e 121,000 kouchet

e 25,600 sevyet mouye pou tibebe
e 1,200 kontené manje tibebe

Yon fwa ke yo te rive Poto Riko, y’ap distribiye atik bay sila yo ki nan nesesite yo atrave
yon rezo distribisyon ki te oganize epi sipote pa fondasyon Carlos Beltran ak Divizyon
Sekirite Teritwa ak Sevis pou ljans yo (Division of Homeland Security and Emergency
Services, DHSES) nan Eta New York. Rezo distribisyon an ki te etabli pa Beltran
Foundation ak DHSES lan li ap asire ke don machandiz jenere yo ke moun New York
yo te fé yo ap rive nan kominote ki an nesesite yo rapidman, an sekirite epi yon fason ki
efikas.

Komisyone bezbol la, Robert D. Manfred, Jr. te deklare: “Major League Baseball te
kontan kowodone livrezon materyel ki nesese sa yo bay moun Poto Riko. Sa
konplemante efo konsiderab ki te fé pa Club ak jwe nou yo pou soulajman akoutem ak
rekiperasyon alontém sou zile a. Nou remésye Gouvené Cuomo, New York Yankees,
Bernie Williams, Federasyon Ispanik ansanm ak fondasyon Carlos Beltran poutet
kolaborasyon yo nan jwenn machandiz pou moun ki nan bezwen yo.”

Carlos Beltran, ki se fondaté fondasyon Carlos Beltran te deklare, “Poto Riko
bezwen asistans nou kounye a plis ke jame epi nou fyeé pou nou fé patenarya ak
Gouvene Cuomo ak Eta New York pou bay asistans ak materyéel ke zile a bezwen anpil
pandan ke y’ap rekipere de Ouragan Maria. Ak dénye kagezon sa, nou ap bay moun sa
yo ak fanmi yo espwa ak asirans ke yo pa poukont yo pandan ke y’ap anbake sou
vwayaj rekiperasyon sa.”

“Delta fyé pou li fé patenarya ak Gouveneé Cuomo pou kapab pote machandiz, ekspé
enfrastrikti yo, ak Manm Patwouy Eta New York yo pou bay sipo ak asistans ke abitan
zile a yo bezwen nan moman kritik sa”, se sa Henry Kuykendall, ki se Vis Prezidan
Siperye, Operasyon Nodés Ayewopo an yo (Airport Operations-Northeast), Delta
Air Lines. “Sou de semeén ki sot pase yo, Delta te gen oné transpote plis pase 200
Manm Patwouy Eta yo ak plizyé santen milye liv materyél ki nesese yo, soti depi nan
delko yo pou rive nan let fomil pou ti bebe. Ekip nou yo nan New York, San Juan ak
toupatou nan mond lan yo rete angaje nan ede Poto Riko rekonstwi.”

Manm Kongre a Nydia Veladzquez, ki se Ko-Prezidan Efo Soulajman ak
Rekiperasyon Empire State, te deklare, “Lyen ki ant Zile Poto Riko ak New York li
gen rasin pwofon, epi plis pase yon milyon moun Poto Riko rele New York lakay yo. An
nou kle, moun Poto Riko yo pral toujou gen yon zanmi ak alye reyel nan New York, epi
nou pa pral janm abandone efo rekiperasyon pou ouragan an yo ki ap kontinye yo.



Mwen fye pou mwen fé patenarya ak Gouvene Cuomo pou kapab asire ke New York ap
kontinye bay resous ak asistans ki nesesé anpil yo.”

Manm Asanble a Marcos A. Crespo, ki se Ko-Prezidan Efo Soulajman ak
Rekiperasyon Empire State, te deklare, “Angajman inebranlab Gouvéné Cuomo an
pou ede fré ak sé nou yo ki nan Poto Riko ap bay espwa ak sipo ke yo bezwen pou
kapab rekipere epi rekonstwi. Mwen fye pou mwen kanpe bo kote Gouvené nou, kolég
yo ki nan ko lejislatif lan, ak tout kominote New York lan okonple, pandan ke n’ap voye
resous adisyonél ki pral ede abitan yo rekonstwi zile a.”

Prezidan Minisipalite Bronx la Ruben Diaz Jr. te deklare, “New York pral kontinye
kanpe ak Poto Riko pandan ke y’ap rekonstwi, epi menm si gen yon wout ki long pou
retablisman an devan nou, mwen vle ke fanmi ak zanmi nou yo ki sou zile a rete asire
ke nou pral ansanm avek yo chak etap sou wout lan. Sou lidechip Gouvene Cuomo,
New York ap bay pésonel, resous ak manje pou fanm ak gason ki nan Poto Riko yo,
pou kapab kenbe yo djanm pandan moman difisil sa yo, epi bay enéji ak asistans ki
nesesé pou kapab retounen konstwi zile a anko.”

A dat, New York deplwaye:

132 Polis Milité Gad Nasyonal (National Guard Military Police)

60 Solda Gad Nasyonal

Kat elikopté Black Hawk

78 Medsen, Asistan Medsen, Enfimye, ak Praktisyen Enfimye Volonte yo
Plis pase 70 anplwaye Otorite Potyé (Port Authority)

Plis pase 50 Troup Eta

20 espesyalis Konpayi Elektrisite New York (New York Power Authority)
Ekip sipo lojistik ki gen senk manm ki soti nan Divizyon Sekirite Teritwa ak
Sevis pou ljans yo nan Eta a

e 2 pilot dwon Depatman Konsévasyon Anviwonmantal (Department of
Environmental Conservation)

Anvan kagezon sa a, New York te voye anvan sa bay zile a plis pase 433,000 boutey
dlo, 19,000 bwat konsev, 59,000 pake kouchet pou ti bebe, 89,000 pake kouch, 40,000
kanet manje pou ti bebe, 15,000 pake ji, 8,600 lanp sole, 6,300 liv pwodwi manje séch
ak 10 delko.

Aye, Gouveéne Cuomo te anonse deplwaman 78 pésonél medikal ki soti toupatou atrave
kominote swen sante New York lan pou bay Poto Riko asistans swen sante ki nesese
anpil atrave zile a. Inisyativ volonté a te rive posib gras a efo jenere Asosiyasyon Lopital
Greater New York la (Greater New York Hospital Association, GNYHA), Asosiyasyon
Swen Sante Eta New York la (Healthcare Association of New York State, HANYS),
Asosiyasyon Swen Sante Kominoté Eta New York la (Community Health Care
Association of New York State, CHCANYS), Asosiyasyon Enfimyé Eta New York la
(New York State Nurses Association, NYSNA) ak 1199SEIU. Ekip volonté yo te rive ye
epi li pral deplwaye pou 14 jou epi yo pral sévi swa nan Sant Medikal Federal la
(Federal Medical Center) ki nan Manati oswa yo pral bay sipo nan misyon soulajman ki
enpotan yo ke Ekip Asistans Medikal pou Dezas yo (Disaster Medical Assistance
Teams) te deja ap atreprann atrave Poto Riko.



Anplis de ekip pésonel la, yo ap kontinye livre materyel medikal Poto Riko atrave
patenarya yo fe ak GNYHA, Fondasyon Afya (Afya Foundation), ak Apel Jwif Inifye -
Federasyon New York la (UJA-Federation of New York). Nan travay ansanm pou nou
kowodone tout aspe misyon an, ki gen ladan garanti nou gen avyon prive pou transpo
epi achte plis pase 1 milyon dola materyél, patenarya a te livre plis pase 30,000 liv
pwodwi famasetik ak medikal bay 16 lopital ak 6ganizasyon swen sante ak 12
oganizasyon kominoté pou ede asire rezidan Poto Riko yo gen aksé a swen sante
enpotan yo bezwen. Kagezon yo te gen ladan yo materyel medikal vital ki gen ladan
3,000 flakon ensilin, medikaman pou operasyon transplantasyon, medikaman pou
kanse pedyatrik, antibyotik ak vaksen.

Gouvene Cuomo te angaje tou Patenarya pou Vil New York (Partnership for New York
City), oganizasyon biznis k ap mennen nan vil lan, pou kapab etabli Fon pou Sekou &
Rekonstwiksyon Poto Riko (Puerto Rico Relief & Rebuilding Fund) nan Fon Kolektivite
New York (New York Community Trust), yon fondasyon piblik, ki pral ofri sibvansyon
bay oganizasyon charitab lokal ki nan Poto Riko, k ap ede avék relevman ak
rekonstwiksyon apre devastasyon Ouragan Maria, e ki konsantre sou fwaye ak
kominote ki gen plis nesesite yo. Yo ap solisite finansman ak kontribisyon an nati yo
nan men kominote biznis lan, ak yon don minimom 10,000 dola.

Pou w jwenn plis enfomasyon sou efo sekou ak retablisman ki ankou deja nan Poto
Riko yo, epi pou w jwenn enfomasyon sou kijan ou ka ede, tanpri vizite pajweb Efo
Soulajman ak Rekiperasyon Empire State Gouvéné a te mete sou pye a pou ede Poto
Riko ak Zile Vyej Ameriken yo.

